
mudākarātta modakaṁ sadā vimuktisādhakam 

kalādharāvataṁsakaṁ vilāsilokarakṣakam  

anāyakaikanāyakaṁ vināśitebhadaityakam 

natāśubhāśunāśakaṁ namāmi taṁ vināyakam  1  

natetarātibhīkaraṁ navoditārkabhāsvaram  

namatsurārinirjaraṁ natādhikāpaduddharam  

sureśvaraṁ nidhīśvaraṁ gajeśvaraṁ gaṇeśvaram  

maheśvaraṁ tamāśraye parātparaṁ nirantaram  2  

samastalokaśaṅkaraṁ nirastadaityakuñjaram 

daretarodaraṁ varaṁ varebhavatramakṣaram  

kṛpākaraṁ kṣamākaraṁ mudākaraṁ yaśaskaram 

manaskaraṁ namaskṛtāṁ namaskaromi bhāsvaram  3  

akiñcanārtimārjanaṁ cirantanoktibhājanaṁ 

purāripūrvanandanaṁ surārigarvacarvaṇam  

prapañcanāśabhīṣaṇaṁ dhanañjayādibhūṣaṇaṁ 

kapoladānavāraṇaṁ bhaje purāṇavāraṇam  4  

nitāntakāntadantakānti mantakāntakātmajam 

aciñtya rūpamantahīna mantarāyakṛntanam  

hṛdantare nirantaraṁ vasantameva yogināṁ  

tamekadantameva taṁ vicintayāmi santatam  5  


